
Komið sælir ágætu lionsfélagar og aðrir lesendur. Þá er fjórða tölublað þessa starfsárs komið út og er það eingöngu út á 
rafrænu formi. 

Það má segja að þetta blað sé heldur rýrt en það vill til að mikið er af myndum með greinum í blaðinu. Ég vona að ástæða 
þessa sé að lionsfélagar eru að safna kröftum eftir jólin og komi tvíefldir til starfa og sendi mér greinar í næstu blöðum.

Ásamt föstum greinum eins og frá alþjóðaforseta og LCIF má geta að grein er um þingið okkar sem að þessu sinni verður 
haldið að Laugarvatni í lok maí. Ég hvet alla félaga til að lesa þá greina og fjölmenna á þing í vor. 

Ég þakka öllum þeim sem gáfu sér tíma til að senda grein í blaðið. Eins þakka ég öllum þeim sem komu að útgáfum þessa 
blaðs fyrir þeirra framlag.

Vinsamlegast sendið greinar á netfang okkar ásamt myndum.

Netfang Lionsblaðins er: lionsbladid@lions.is		  Með lionskveðju, Þorkell Cýrusson ritstjóri

Ritstjórnargrein

Febrúar 2026. Blað nr. 354
THE LION IN ICELANDIC
Fjölumdæmi 109
Multiple District 109 Iceland
Opinbert málgagn Lions Clubs International, gefið út í umboði
alþjóðastjórnar Lions á tuttugu tungumálum: Dönsku, ensku,
farsi, finnsku, flæmsku, frönsku, grísku, hollensku, íslensku,
ítölsku, japönsku, kínversku, kóresku, norsku, portúgölsku,
spænsku, sænsku, tælensku, tyrknesku og þýsku. Þrjátíu
Lionsblöð eru gefin út í heiminum.
Útgefandi LION á íslensku:
FJÖLUMDÆMI 109
Tímaritið Lion kemur út sex sinnum á ári, tvö prentuð blöð en fjögur í 

netútgáfu. Öll blöð eru gefin út í netútgáfu.
Lionsskrifstofan, Hlíðasmári 14, 201 Kópavogur er opin alla virka 

daga frá kl. 09.00 til 15.00
Sími: 561 3122, Fax: 561 5122, e-mail / netfang: lions@lions.is
Heimasíða Lions: lions.is
Skrifstofustjóri: Kolfinna Guðmundsdóttir

Fjölumdæmisstjórn:

Anna F. Blöndal, 
fjölumdæmisstjóri. Anna er 
félagi í Lionsklúbbum Ylfa. Ef 
þú þarft að hafa samband við 
hana þá er netfang hennar: 
annabl@simnet.is

Thelma Rós Kristinsdóttir, 
umdæmisstjóri í 109A.  
Thelma Rós er félagi í 
Lionsklúbbnum Eden og er 
með tölvupóstfangið 
thelmaros81@gmail.com 

Aðalsteinn Hallgrímsson, 
umdæmisstjóri 109B. 
Aðalsteinn er félagi í 
Lionsklúbbnum Vitaðsgjafi. 
Netfang Aðalsteins er er 
hallgrimssona@gmail.com 

FJÖLUMDÆMISRÁÐ 
FJÖLUMDÆMIS 109

Starfsárið 2025– 2026
Fjölumdæmisstjóri: Anna Fr. Blöndal, 

Lkl. Ylfa
Umdæmisstjóri 109A: Thelma Rós 

Kristinsdóttir, Lkl. Eden
Umdæmisstjóri 109B: Aðalsteinn 

Hallgrímsson, Lkl. Vitaðsgjafi
Fjölumdæmisritari: Víðir 

Guðmundsson, Lkl. Garður 
Fjölumdæmisgjaldkeri: Stefán 
Árnason, Lkl. Vitaðsgjafi

Fráfarandi fjölumdæmisstjóri: 
Geirþrúður Fanney Bogadóttir,  
Lkl. Æsa

Vara fjölumdæmisstjóri: Inga Lóa 
Steinarsdóttir, Lkl. Freyja

Protokol- og þingstjóri: Hörður 
Sigurjónsson, Lkl. Njörður

Alþjóðasamskiptastjóri: Jónas Yngvi 
Ásgrímsson, Lkl. Dynkur

Markaðs- og kynningarstjóri: Laufey 
Jóhannsdóttir, Lkl. Eik

Umhverfisstjóri: Dagný Finnsdóttir, 
Lkl. Úa

Ritstjóri Lion og heimasíðu: Þorkell 
Cýrusson, Lkl. Víðarr

Netstjóri: Sigríður Guðmundsdóttir, 
Lkl. Iceland.is

GLT stjóri (menntun og 
leiðtogaþjálfun): Jón Pálmason,  
Lkl. Víðarr

GMT stjóri: (félagamál): Geirþrúður 
Fanney Bogadóttir, Lkl. Æsa

GST stjóri: (verkefni) Sigfríð 
Andradóttir, Lkl. Æsa

GET stjóri: (útbreiðslumál) Kristófer 
Tómasson, Lkl. Geysir

NSR-OC nefndarmaður: Þorkell 
Cýrusson, Lkl. Víðarr

Heilbrigðisstjóri: PID Jón Bjarni 
Þorsteinsson fyrrv. Alþjóðastjórnar
maður, Lkl. Mosfellsbæjar

IPID – fyrrverandi alþjóða
stjórnarmaður 2023-2025: Halldór 
Kristjánsson, Lkl. Ásbjörn

Heiðursjóður Guðrúnar 
Bjartar(formaður): Hörður 
Sigurjónsson, Lkl. Njörður

Ungmennaskiptastjóri: Björg Bára 
Halldórsdóttir, Lkl. Rán

Laganefnd (form.): Eldjárn Árnason, 
Lkl. Hafnarfjarðar

LCIF stjóri: Björn Guðmundsson, 
Lkl. Hængur

PIP: Guðrún Björt Yngvadóttir, Lkl. Eik
Medic Alert stjóri: Þór Steinarsson,  

Lkl. Fjörgyn
Formaður Kjaransorðunefndar. Björg 

Bára Halldórsd., Lkl. Rán
Skoðunarmaður (aðal): Þorleifur 

Sigurðsson, Lkl. Ásbirni.
Skoðunarmaður (aðal): Benjamín 

Jósefsson, Lkl. Akranesi
Skoðunarmaður (vara): Halldóra J. 

Ingibergsdóttir, Lkl. Eik
Skoðunarmaður (vara): Halldór K. 

Hermannsson, Lkl. Grindavíkur

Varaumdæmisstjóri 109A: Einar 
Hilmarsson, Lkl. Laugdæla

Varaumdæmisstjóri 109B: Sigríður 
Friðriksdóttir, Lkl. Hrærek

Varaumdæmisstjóri (annar) 109A: 
Björgvin G. Sigurðsson, Lkl. Dynkur

Varaumdæmisstjóri (annar) 109B: 

Framkvæmdastjórn 
Lionshreyfingarinnar 2025 – 2026:

Alþjóðaforseti A.P. Singh, India;
Fyrrverandi alþjóðaforseti Fabrício 

Oliveira, Brazil;
Vara alþjóðaforseti, Mark S. Lyon, 

United States;
Annar vara aþjóðaforseti Dr. Manoj 

Shah, Kenya.
Þriðji vara alþjóðaforseti Tony Benbow, 

Australia.

Alþjóða stjórnarmenn á öðru ári:
Raj Kumar Agarwal, India; 
Guy-Bernard Brami, France; 
Dr. Karl Brewi, Austria; 
Debbie Cantrell, USA; 
Chris Carlone, USA; 
Luis Augusto David Caro Chong, Peru; 
Dato' Yeow Wah Chin, Malaysia; 
Lorena Hus, Slovenia; Ea-Up Kim, 

Republic of Korea; 
S. Magesh, India; 
Robert "Ski" Marcinkowski, USA; 
Pankaj Mehta, India; 
Bert Nelson, USA; 
Ramesh C. Prajapati, India; 

Princess Bridget Adetope Tychus, 
Nigeria; 

Graeme John Wilson, New Zealand; 
David Wineman, USA; 
Dong Zhao, China. 

Alþjóðastjórnarmenn á fyrsta ári:
Subhash Babu, India; 
Nadine Bushell, Trinidad; 
Soon-Tak Choi, Republic of Korea; 
Liz Crooke, USA; 
Debbie Dawson, Canada; 
Celina Guimarães, Brazil; 
Nazmul Haque, Bangladesh; 
Kuo-Yung Hsu, China Taiwan; 
Dr. Mark Mansell, USA; 
Drazen Melcic, Croatia; 
Ryozo Nishina, Japan; 
Niels Schnecker, Romania; 
Gary Steele, USA; 
Tomoyuki Tanabu, Japan; 
Hroar Thorsen, Norway; 
Melissa Washburn, USA; 
David W. Wentworth, USA.
 
1000 eintök þegar prentað er. – Pökkun 

og dreifing: Lionsskrifstofan

Umbrot og prentun: Litlaprent ehf.
Forsíðumynd: Sólarlag – Ljósmyndari 

Bryndís Ragnarsdóttir

Skilafrestur á efni í næsta blað er 26. mars



 3LION

Við leggjum hvert okkar af mörkum í 
þjónustunni með okkar einstöku 

hæfileikum. Þegar kunnátta okkar, ástríða og 
reynsla sameinast, gerist eitthvað alveg sérstakt. 
Klúbbarnir okkar bjóða okkur ekki aðeins 
tækifæri til að þjóna — þeir hjálpa okkur einnig 
að draga fram það besta í okkur sjálfum. Þeir 
eru staðir þar sem við getum vaxið, tengst og 
raunverulega haft áhrif. Þú sjá þetta lifna við í 
reynslusögum félaga sem við deilum.

Að vera lionsfélagi snýst um að tilheyra. Það 
snýst um að finna samfélag þar sem þú skiptir 
máli og þar sem hvert framlag — stórt sem 
smátt — hefur áhrif. Með MISSION 1.5 
verkefninu bjóðum við fleirum að uppgötva 
hvað það þýðir að vera hluti af einhverju stærra. 
Hver nýr lionsfélagi er ljós sem kallar til þeirra 
sem þurfa á hjálp að halda og kærkominn 
meðlimur í alþjóðlegri fjölskyldu okkar. Hver 
og einn færir með sér ný vinatengsl, fersk 

sjónarhorn og enn fleiri ástæður til að halda 
áfram að þjóna.

Vikur þjónustuverkefna okkar eru einstakt 
tækifæri til að skína í samfélögum um allan 
heim. Síðasta tileinkaða þjónustuvikan í ár, 
sem einbeitir sér að umhverfinu, fer fram 
dagana 18.–26. apríl. Nú er rétti tíminn til að 
hefja skipulagningu verkefna og bjóða 
áhugasömum framtíðarljónum að taka þátt í 
þjónustu og fagna heiminum sem við deilum.

Takk fyrir að vera hluti af þessari einstöku 
vegferð. Haltu áfram að leggja þitt besta fram. 
Haltu áfram að lyfta öðrum upp. Og haltu 
áfram að skína. 

A.P. Singh, alþjóðaforseti Lions

Þýðing: Þorkell Cýrusson

Þinn staður til að láta ljós þitt skína
Pistill Alþjóðaforseta

Kæru félagar.

Við í LCIF-teyminu notum hvert tækifæri 
sem gefst til að kynna Alþjóðahjálparsjóðinn. 
Við höfum skrifað greinar í Lionsblaðið, sent 
kynningar- og hvatningarbréf til allra stjórnar
manna í Lionsklúbbum og mætt á klúbba- og 
svæðisfundi þegar eftir því hefur verið óskað. 
Þess utan hafa umdæmisstjórarnir farið með 
minnispunkta frá okkur í klúbbaheimsóknir 
þar sem þeir hafa rætt um LCIF og ítrekað 
mikilvægi þess að allir Lionsklúbbar og 
Lionsfélagar sem einstaklingar, gefi til sjóðsins.

Kærar þakkir til þeirra sem þegar hafa 
brugðist við og lagt Alþjóðahjálparsjóðnum 
lið.

Við höfum reyndar stundum fengið athuga
semdir um að það sé „utan þjónustusvæðis 
okkar á Íslandi“ að styrkja Alþjóðahjálpar
sjóðinn. Að það sé í okkar verkahring að hlúa 
að nærsamfélaginu og að „þau í útlöndum geti 
séð um sig“.

En þannig virkar þetta ekki. Lions leggur 
lið þar sem hjálpar er þörf – ekki bara í 
nærsamfélaginu.

Hlutverk Alþjóðahjálparsjóðs Lions - LCIF, 
er að styðja við verkefni Lionsklúbba í nærum
hverfinu og á heimsvísu, gefa von og hafa áhrif 
á lífsgæði með styrkjum til mannúðarverkefna. 
Með styrkjum frá sjóðnum geta klúbbar um 

allan heim, ráðist í stærri verkefni en ella. 
Þannig hafa framlög til sjóðsins frá klúbbum 
og félögum hvaðanæva að úr heiminum, orðið 
til þess að klúbbar á Íslandi gátu fengið styrki 
frá LCIF sem gerðu það auðveldara að stofna 
fjaraugnlækingastofu í Vestmannaeyjum og 
gefa tækjabúnað til Heyrnar- og talmeina
stöðvar Íslands, svo nýleg dæmi séu tekin. 

Og að sjálfsögðu virkar þetta líka á hinn 
veginn. Það er magnað að hugsa til þess að 
framlög frá klúbbum og félögum hér heima 
verði til þess að breyta lífi fólks í fjarlægum 
löndum til batnaðar. 

Þörfin fyrir framlög úr Alþjóðahjálparsjóði 
Lions er gríðarleg, sérstaklega úr hamfarar
sjóðnum. En kjarnaverkefni LCIF eru eins og 
kunnugt er 8 talsins og snerta flesta þætti 
mannlegs lífs.

Við skorum á alla Lionsklúbba að styðja 
Alþjóðahjálparsjóðinn árlega með framlögum. 

Það er ánægjulegt að félögum sem styðja 
sjóðinn með persónulegum framlögum hefur 
fjölgað – en markmiðið er að ALLIR félagar 
styrki sjóðinn persónulega með upphæð sem 
hentar hverjum og einum. 

Það er auðvelt að koma persónulegum 
framlögum til skila; t.d. mánaðarlega með 
innleggi/beingreiðslu í banka inn á 
reikning Lions á Íslandi 

0516-26-007722 kt. 640572-0869 
eða með því að óska eftir að Lions á Íslandi 
stofni kröfu t.d. mánaðarlega sem birtist í 
heimabanka

Lions á Íslandi eru almannaheillasamtök 
því eru framlög einstaklinga frádráttarbær 
frá skatti og koma forskráð á skattframtal.

Við í teyminu bjóðum til netfundar, næsta 
laugardag, þann 14. febrúar frá kl. 10 – 11

Við hlökkum til að sjá ykkur öll á skjánum, 
drekka morgunkaffið með ykkur og ræða 
málefni LCIF, sjóðsins okkar allra. Á morgun
fundunum okkar í október buðum við upp á 
nýsteiktar kleinur með kaffinu en núna mælum 
við með að þið nælið ykkur í ástarpunga – í 
tilefni dagsins – Valentínusardags.

Við hvetjum ykkur til að taka þátt í 
fundinum. Enginn þarf að taka til máls ef hann 
ekki vill – en alltaf lærir maður eitthvað nýtt.

Auglýsing um fundinn, tengill og dagskrá 
verður sett inn á lions.is og LIONS MÁL. 

Lionskveðjur,
Björn Guðmundsson, LCIF stjóri
Anna Fr. Blöndal, LCIF fulltrúi 109B
Geirþrúður Fanney Bogadóttir, LCIF fulltrúi 
109A

LCIF teymið á Íslandi

Kæru Lionsfélagar 
Það er alltaf mikið um að vera í Lions 

og það hefur verið í mörgu að snúast frá því á 
síðasta fjölumdæmisfundi, sem haldinn var á 
Hótel Hamri í Borgarfirði í nóvember. Það mín 
skoðun að fundir eins og sá fundur, þar sem 
við hittumst utan þéttbýlis, gistum og eigum 
skemmtilega samveru eina kvöldstund séu af 
hinu góða. Á hverju á kemur nýtt fólk til starfa 
fyrir hreyfinguna og þetta gefur okkur kosta á 
að kynnast hvert öðru á allt annan hátt en á 
hefðbundnum fundum.

Á Hamri skiptum við upp í sex vinnuhópa 
sem fengu þrjár spurningar hver um ýmislegt 
Lions og hvernig og hvað við gætum bætt 
núverandi verkefni og verklag eða bryddað 
upp á einhverju nýju. Samantekt á þeim 
hugmyndum er inni í möppu ársins á Lions.is

Margar af þessum hugmyndum frá Hamri 
nýttum við í kynningu á NSR þingi þar sem 
við áttum að koma upp með hugmyndir um 
„hvernig bjóðum við nýjum félögum”, „hvernig 
stofnum við klúbb” og  „Verkefni”. 

Niðurstöðurnar úr þessari hópavinnu má 
finna í gangageymslu á www.Lions.is. Ég ætla 
að nota tækifærið og hvetja embættismenn til 
að setja gögnin sín þar inn svo þeir sem koma 
á eftir okkur hafi gagnabanka til að leita í.

NSR þing var haldið í Finnlandi 16. – 18. 
janúar 2025 í Tusuula. Tusuula er 43.000,- 
manna borg á Helsinki svæðinu. Þingið var 
haldið í útjaðri borgarinnar nánast út í sveit og 
við sem vorum fulltrúar á þinginu sáum hana 
í raun aldrei. 

Þingið var sett við hátíðlega athöfn og 
fánahyllingu, þjóðsöngvar landanna fluttir og 
vel tekið undir í salnum. 

Þátttakendur frá Íslandi voru Guðrún Björt 
Yngvadóttir f.v. Alþjóðaforseti, Jón Bjarni 
Þorsteinsson f.v. Alþjóðastjórnarmaður og auk 
mín og umdæmisstjóranna, Thelmu Rósar 

Kristinsdóttur og Aðalsteins Hallgrímssonar 
voru Þorkell Cýrusson NSR OC fulltrúi Íslands 
í NSR, Inga Lóa Steinarsdóttir vara fjölum
dæmisstjóri, Einar Hilmarsson vara umdæmi
sstjóri i umd. 109A, Sigríður Friðriksdóttir vara 
umdæmisstjóri 109B og Sumarliði Ásgeirsson 
GET í umd. 109B og einnig tveir makar. Íslenski 
hópurinn var því samtals 13 manns. Þátttak
endur á þinginu voru samtals 105 frá 7 löndum.

Fyrir þá sem ekki þekkja til, þá eru reglur 
um atkvæðagreiðslur á NSR þingum þannig, 
að ef um er að ræða tillögu sem varðar fjárhag 
NSR þá hafa einungis fjölumdæmisstjórarnir 
fimm, atkvæðisrétt og atkvæðin verða að falla 
5/0 til að tillagan teljist samþykkt. Um aðrar 
tillögur greiða allir sem fara með atkvæði og 
gildir þá meiri hluti til samþykkis. Ísland fór 
með 3 atkvæði á þessu þingi. Engar breytingar 
voru gerðar á lögum og reglum á þinginu. 

Fyrsta erindi var panelumræða þriggja 
kvenna um gildi samstarfs á Norðurlöndunum. 
Þær voru fulltrúar tveggja hjálparsamtaka í 
Finnlandi, Rauða krossinum og Skátahreyf
ingunni ásamt sérfræðingi í markaðssetningu 
og alþjóðasamskiptum. Áhugaverð umræða 
um hvað samvinna getur og hefur skilað miklu 
sem slagkraftur til góðra verka. Við í Lions
hreyfingunni á Íslandi höfum sannarlega velt 
fyrir okkur mögulegu samstarfi við aðra þ.á.m. 
skátana og erum í samstarfi við Skógræktina.

 Boðið var upp á umræður og einnig hópa
vinnu um Mission 1.5 og verkefni eins og ég 
nefndi fyrr að við áttum að skila inn fyrir þingið.

Einnig voru málstofur um gervigreind 
(hands on) þar sem þátttakendur fengu að 
kynnast lauslega þessu frábæra verkfæri.

Andlega heilsu og vellíðan sem verkefni 
fyrir Lions og sem þema Alþjóðaforseta þar 
sem Guðrún Björt Yngvadóttir stýrði.

Sjálfbærni og umhverfismál fengu nokkuð 
mikið dálítið pláss á þinginu enda eru þau 

málefni ofarlega á baugi a.m.k. á Vesturlöndum. 
Það var samþykkt að Norðurlöndin myndu 
skipuleggja umhverfisverkefni, hvert í sínu 
landi, sem unnið yrði á Alþjóðlegum deginum 
umhverfisins 5. júní n.k.

Núverandi NSR verkefni sem er í gangi er 
Water means life – in Somalia – Vatn þýðir líf. 
Ekkert lifir án vatns hvorki menn, dýr eða 
gróður. Þannig að aðgangur að nægu hreinu 
vatni er lífsbjörg Tugir þúsunda manna og dýra 
í Bari-héraði í Sómalíu hafa ekki aðgang að 
hreinu vatni. Með hjálp NSR fá þeir betri 
lífsskilyrði og tækifæri til að búa í heimabæjum 
sínum án þess að óttast að flýja vegna 
vatnsleysis. Svíar stýra þessu núverandi 
verkefni fyrir NSR og styrkur frá Alþjóða
hjálparsjóðnum bætir við fjármagni sem 
hjálpar til við gera þetta að veruleika.

Tillaga Finnlands að næsta verkefni eru 
sólar-eldavélar og var samþykkt. Verkefni sem 
er endurvakið en það var áður í gangi 1916 – 18. 
Hluti af gjöldum sem við greiðum til Lions
hreyfingarinnar fara í þessi verkefni.

Nokkrar breytingar eru að verða varðandi 
Alþjóðaþingið og aðkomu NSR á því. 
Norðurlöndin hafa fram að þessu verið með 
sameiginlega viðburði á alþjóðaþingum, ”Get 
to geather” sem verður hætt. Hinn viðburðurinn 
hefur verið ”Scandinavian Hospitality”. 
Umræða sam Evrópskt hospitality. Hingað til 
hefur það ekki átt mikinn hljómgrunn, núna 
var ákveðið að taka þátt til prufu. Skipulag og 
endanlegur kostnaður liggur ekki fyrir.

Kæru félagar nú er síðari hluti þessa starfsár 
hafinn. Gangi ykkur vel í verkefnunum ykkar 
og lionsstarfinu. Aðstæður eru mismunandi 
hjá okkur og við verðum að virða það og finna 
hverjum og einum hlutverk við hæfi. Allir þurfa 
að finna að þeir skipti máli fyrir heildina. 

Hver dagur færir okkur fangið fullt af 
tækifærum. Grípum þau. 

Fjölumdæmisstjóri

Anna Fr. Blöndal,

fjölumdæmisstjóri 2025-2026

Munið minningarkort Lions
Falleg minningarkort Lions fáanleg hjá öllum Lionsklúbbum og á skrifstofu 

Lionshreyfingarinnar í síma 561 3122. 
https://www.lions.is/is/minningarkort

EFLUM ÍSLENSKA HJÁLPARSJÓÐ LIONSHREYFINGARINNAR.

Samkvæmt Rhode Island Community Food Bank býr eitt af hverjum 
þremur heimilum í ríkinu við fæðuóöryggi. Tekjulágar fjölskyldur 

með börn og fólk af öðrum kynþáttum en hvítum eru í mestri áhættu. 
Þar sem fæðuóöryggi hefur aukist umfram það sem sást á hápunkti 
kórónuveirufaraldursins hefur þörfin fyrir stöðugan aðgang að 
næringarríkum mat aldrei verið brýnni.

Hope’s Harvest-áætlunin hjá Farm Fresh Rhode Island vinnur að 
því að brúa þetta bil með því að virkja sjálfboðaliða til að safna 
umframávöxtum og grænmeti af býlum, gera samninga við 
staðbundna ræktendur og greiða fyrir umframframleiðslu. En þegar 
þörfin fyrir mataraðstoð í ríkinu jókst var Hope’s Harvest ekki í stakk 
búið til að mæta eftirspurninni. Fyrri farartæki þeirra — kældur 12 
feta flutningabíll og lítill sendibíll — ásamt hækkandi eldsneytis
kostnaði gerðu það erfitt að uppfylla þarfir samfélagsins, sérstaklega 
yfir heitu sumarmánuðina þegar viðkvæmar matvörur þurftu 
vandaðan flutning.

Til að takast á við þessa áskorun nýttu ljónsfélagar í umdæmi 42 
styrk að upphæð 47.995 Bandaríkjadala úr Hungurstyrk Lions Clubs 
International Foundation (LCIF) til að kaupa nýtt kælt farartæki. 
Innblásin af fyrri þátttöku sinni í Greater Warwick Lions Club sótti 
ljónsfélaginn Nancy Reiter um styrkinn. Ljónsfélagar í umdæmi 42 
söfnuðu 16.250 Bandaríkjadölum með netuppboði sem bar heitið 
„Lil Rhode Big Yum“.

Með nýja farartækinu, sem var keypt með stuðningi LCIF, gat 
Hope’s Harvest komið á samstarfi við þrjú ný býli og þrjár nýjar 
matardreifingarstofnanir, sem jók verulega umfang þeirra til að mæta 
vaxandi matarþörf og þörfum samfélagsins. Í dag dreifa þau mat til 
43 hjálparstofnana gegn hungri og ná áætlað til um 35.000 íbúa 
Rhode Island á hverju ári.

Hungurstyrkir LCIF gera verkefni eins og þetta möguleg með því 
að einbeita sér að því að styrkja innviði og veita nauðsynlegan búnað 
sem ljónsfélagar þurfa til að berjast gegn hungri. Þessir styrkir gera 
ljónsfélögum kleift að styðja mikilvæg verkefni eins og skólamáltíða
kerfi, matarbanka og fæðustöðvar og tryggja að þeir sem þurfa á því 
að halda fái þá næringu sem þeir þarfnast.

Kynntu þér LCIF Hungurstyrki nánar á lcif.org/hunger.

Þýðing: Þorkell Cýrusson

Uppskera vonar
Lionsfélagar aðstoða við afhendingu á ferskum mat í Rhode Island

Eftir Shelby Washington



6 LION

„NNaauuððssyynnlleeggtt  eerr  ffyyrriirr  aallllaa  aaðð  vviirrkkjjaa  lleeiiððttooggaannnn  íí  sséérr..  
LLeeiiððttooggaarr  eerruu  eekkkkii  eennddiilleeggaa  ssttjjóórrnneenndduurr,,  eenn  lleeiiððttooggaarr  

ssppyyrrjjaa  ssppuurrnniinnggaa  oogg  ttaakkaa  eenngguu  sseemm  ggeeffnnuumm  hhlluutt..””  
Lee Warren kennari við Harvard háskóla í Bandaríkjunum 

Vertu stjórnandi framtíðar! 
Náðu árangri! ... Vertu í fararbroddi í samfélaginu! 
Gerðu eitthvað í málunum – vertu öflugt tannhjól í gangverkinu. 

 

LLeeiiððttooggaasskkóóllii  LLiioonnss  22002266  
VVeerrttuu  sstteerrkkaarrii  eeiinnssttaakklliinngguurr  oogg  lleeiiððttooggii!!  

  

  
  

  

 

Leiðtogaskóli Lions 2026 
6, 7. og 8. mars 2026, þriggja daga 
helgi og hefst kennsla 12.30 
föstudaginn 6. mars. 

Staður: Ánni, Skipagötu 14, Akureyrii 
  

Umsóknarfrestur er til 20. febrúar 2026. 
  

Mörg stéttarfélög endurgreiða hluta 
þátttökugjalds eða allt. 

Þátttakendur: Allir Lionsfélagar geta sótt um, bæði reyndir og óreyndir félagar 
á öllum aldri, stjórnendur klúbba og hreyfingarinnar. Þetta er mjög þroskandi 
nám sem eflir þig sem einstakling og starfsmann. Kennt er á íslensku með 
íslenskum gögnum. 
Markmið námsins: Að þjálfa einstaka leiðtogahæfileika til að yfirstíga hindranir 
og búa til tækifæri til framfara. 
Helstu námsgreinar: Fjölbreytileiki//Að virkja og hvetja//Þátttaka í 
teymi//Markmiðasetning//Að leysa ágreining//Innleiðing breytinga//Áhrifaríkur 
ræðuflutningur//Bakland Lions//Tímastjórnun//Virk hlustun og samskipti//Eigin 
markmiðsyfirlýsing//Skapandi hugsun. 
Skráning og frekari upplýsingar: á www.Lions.is undir Viðburðir: 
https://www.lions.is/is/vidburdir/leidtogaskoli-lions-2026-rlli. 

Hið sjötugasta og fyrsta þing Lionsumdæmis 
109 verður haldið á Laugarvatni í 

Bláskógabyggð dagana 29. og 30. maí næst
komandi. Það er í fyrsta sinn sem sá heiður 
hlotnast efri byggðum Árnessýslu. Ekkert er að 
vanbúnaði að halda slíkan viðburð á Laugarvatni. 
Myndarlegur húsakostur og annað sem til þarf 
er til staðar og ekki spillir fallegt umhverfi og 
náttúruperlur í nágrenninu. Fjórir klúbbar í 
Árnessýslu munu standa að þinghaldinu og 
verða gestgjafar. Það eru Lionsklúbbur 
Laugardals, Lionsklúbburinn Geysir, Lions
klúbburinn Dynkur og Lionsklúbburinn 
Skjaldbreiður.

Fjölumdæmisþingið verður haldið í íþrótta
húsinu á staðnum. Það er vegleg og mjög 
rúmgóð bygging. Þar verður lokahófið einnig 
haldið. Hljómsveitin Sunnan 6 mun leika fyrir 
dansi. Umdæmisþingin í báðum umdæmum 
verða haldin í skólastofum menntaskólans. Þar 
verða einnig skólar embættismanna og 
afhending þinggagna. Snæddur verður 
hádegisverður í matsal skólans. Matur verður 
að hætti Svenna kokks. Stefnt er að því að 
skrúðgangan haldi frá Menntaskólanum að 
íþróttahúsinu þar sem þingsetning fer fram.

Kynningarkvöld verður að vanda á föstu
dagskvöldinu og fer það fram í Héraðsskólanum, 
einu glæsilegasta húsi landsins. 

Gisting verður í heimavistum Menntaskólans 
á staðnum. Hún verður tilbúin frá fimmtu
dagskvöldi 28 maí. Verð á gistingu eru 
eftirfarandi: 

Afhending þinggagna mun fara fram á 
fimmtudagskvöldi 28 maí kl 19-21 og frá kl 
9:00 á laugardeginum 29 maí.

Að vanda verður boðið uppá makaferð á 
laugardeginum undir leiðsögn heimamanna. 
Gert ráð fyrir að hún standi frá kl 11:00 til 15:30. 
Borðað verður í ferðinni og þarf fólk að hafa 
með sér matarmiða. Í næsta nágrenni eru 
margar af helstu náttúruperlum landsins. Á 
Laugarvatni er ýmsa afþreyingu að finna, svo 

sem sundlaug, baðstaðinn Fontana og nokkra 
veitingastaði, auk fallegra gönguleiða.

Þess ber að geta að fjölumdæmið mun koma 
myndarlega að og greiða niður lokahófið um 
7.000 kr pr félaga. Nánar um kostnað við þingið 
verður kynnt á næstunni.

Skráning mun fara fram á heimasíðu Lions 
og mun hún standa til 10. maí

Það er okkur félögum í Lkl Laugardals, 
Geysi, Dynk og Skjaldbreið mikill heiður að 
taka á móti þingfulltrúum og öðrum gestum á 
71. Þingi Lionshreyfingarinnar í lok maí 
næstkomandi. Við vonumst eftir ykkur sem 
flestum, lionsfélagar og makar. Við höfum mikla 
trú á að þingið verði virkilega ánægjulegur 
viðburður

Fyrir hönd þingnefndar Kristófer Tómasson  
Lkl Geysi.

Uppsveitaklúbbar Lions í Árnessýslu bjóða til 71. þings 

109 á Laugarvatni

Heiðurssjóður Guðrúnar Bjartar.
Munum eftir Heiðurssjóðnum, öll framlög í hann skipta máli.

Upplýsingar eru á skrifstofu Lions.

Einsmanns herbergi 20.000 kr án baðs (aðgangur að sameiginlegum baðherbergjum) 
Einsmanns herbergi með baði 23.000 kr
Tveggja manna herbergi án baðs 25.000 kr
Tveggja manna herbergi með baði 30.000 kr.
Morgunverður er innifalinn í öllum tilfellum.
Ef bókaðar eru þrjár nætur verður veittur 50% afsláttur af þriðju nóttinni. 

Lionsklúbburinn Eik hefur haldið úti öflugu starfi og höfum verið 
duglegar að halda upp á 40 ára afmælisárið. Við héldum glæsilega 

Tónlistarveislu í fjáröflunarskini í nóvember og afhentum við afraksturinn 
við hátíðleg stund hjá okkur félögunum í Lionsklúbbnum Eik. Við 
fjölmenntum í Tónlistarskóla Garðabæjar til þess að færa blásarasveit 
skólans afraksturinn af Tónlistarveislunni.

Alþjóðaforseti Lionsheyfingarinnar AP Singh var hérlendis og afhenti 
Laufeyju Ólafsdóttur eina miljón króna sem varið verður til 
hljóðfærakaupa fyrir Stórsveitina. Það var sérstaklega falleg og notaleg 
athöfn í glæsilegum sal tónlistarskólans.

Eitt af yndi verkefnum klúbbsins var með aðventustund á Ísafold. 
Við erum svo heppnar að það eru flottir pönnukökumeistarar sem 

sjá um að baka dýrðlegar pönnsur bæði upp rúllaðar og rjómapönnukökur.
Og við eigum marga einlæga aðdáendur að klúbbnum okkar sem 

er alveg ómissandi í starfinu okkar. Einn af þessum dugmiklu aðdáendum 
er okkar góði Pálmar Ólason. Hann mætti með okkur og lék á 
hljómborðið og söng með okkur ásamt öllum viðstöddum. Starfsfólkið 
á Ísafold lagði á borðin og hellti upp á könnuna og við lögðum til 
pönnukökur. Heimilisfólkið kunni afar vel að meta þessa þjóðlegu hefð 
og gæddu sér á gómsætum Eikar pönnukökum. Þetta er eitt af þessum 
samfélagsverkefnum okkar Eikarfélaga sem gefur lífinu gildi.

Við vorum svo með flottan jólafund og buðum með okkur gestum.
Á janúarfundinum vorum við svo með afskaplega fræðandi erindi. 

Aðalheiður Jónsdóttir hjá Rauða krossinum kynnti fyrir okkur 

Lionsklúbburinn Eik

,,Heimilisáætlun og viðlagakassa". Hún fjallaði um viðbragðsáætlanir 
sem við þurfum að eiga ef eitthvað kemur óvænt upp: ,,Útvarp, rafhlöður, 
kerti og prímus í þriggja daga viðlagakassa". Þrír dagar er átak á vegum 
Rauða krossins þar sem fólk er hvatt til að vera undirbúið ef neyðarástand 
skyldi skapast. Aðalheiður segir að fólk þurfi að vera viðbúið skemmdum 
á innviðum, til dæmis vegna náttúruhamfara.

Nýlega fórum við í mjög skemmtilega heimsókn til Lionsklúbbsins 
Úu og var gaman að fá tækifæri til þess að hlusta og fræðast um starfið 
þeirra.

Við erum svo að undirbúa málþing um starf og verkefni sem 
Lionsklúbburinn Eik hefur lagt lið. Málþingið verður haldið 17. febrúar 
og þá bjóðum við gestum til málstofu og kynnum Lionsklúbbinn Eik.

Framundan eru svo fjáröflunarverkefni, bingó og fleira. Og við ætlum 
svo í vorferð til Helsinki og Tallinn, 1.-6. júní 2026,

Laufey Jóhannsdóttir

	 Bryndís Ragnarsdóttir

	 Guðmundur Jónsson

Febrúar – myndasíða

Árlega halda Lionsklúbburinn Æsa og Lionsklúbbur Njarðvíkur 
sameiginlegan fund og ber hann heitið ,,Hungurkvöld“ og var hann 

haldinn í síðustu viku þann 21. janúar. Fjölmenni var á fundinum, bæði 
lionsfélagar og einnig gestir þeirra. 

Margt var gert á fundinum, við fengum Thelmu Rós Kristinsdóttur, 
umdæmisstjóra á fundinn, fór hún yfir áherslur sínar og alþjóðaforseta 
Lions og veitti síðan lionsfélögum úr báðum klúbbunum starfsaldurs
viðurkenningar. Hjá Æsunum voru það: Edda Lára og Hafdís fengu 
fyrir 10 ár, Þórhildur fyrir 15 ár, Ólína fyrir 25 ár og Begga, Haddý, Svana, 
Geirþrúður, Sigfríð og Elín fyrir 35 ár.

Einnig var svæðisstjórinn á svæði 5 í umdæminu Hafdís Friðriksdóttir 
sem kemur úr Æsunum. Sagði hún aðeins frá starfinu á svæðinu í vetur 
og hvatti Lkl. Njarðvíkur að drífa sig að finna næsta svæðisstjóra.

Gestafyrirlesari var Guðlaug Rakel Guðjónsdóttir, forstjóri 
Heilbrigðisstofnunar Suðurnesja (HSS). Hún sagði okkur frá því sem 
hefur verið breytt til batnaðar undanfarin ár og því sem framundan 
væri, því sem búið er að áorka til batnaðar hjá HSS síðastliðin ár og 
ánægjan með starfsemina þar sé á uppleið. Einnig eru breytingar í 
farvatninu, t.d. á að opna hjúkrunarheimili upp á Ásbrú sem HSS á að 
hafa yfirumsjón með. Hún opnaði fyrir spurningar og fínar umræður 
fóru í gang.

 Á milli atriða var fjöldasöngur og lék Þorkell Cýrusson (Keli) á 
gítarinn sinn nokkur lög með góðum undirtektum. Í matinn voru forláta 
kjötbollur með tilheyrandi og í eftirrétt var ostakaka en maturinn á 
Hungurkvöldinu er í höndum varastjórnar Æsanna.

Í alla staði góður fundur og skemmti fólk sér vel.

Lionsklúbburinn Æsa

Umdæmisstjóri 109 A, Thelma Rós 
Kristinsdóttir.

Félagar í Lionsklúbbnum Æsa með starfsaldursviðurkenningar.

Þorkell Cýrusson (Keli) stjórnaði 
fjöldasöng og lék undir á gítar

Séð yfir salinn.

Félagar í Lionsklúbbi Njarðvíkur með starfsaldursviðurkenningar.

Formenn klúbbanna afhentu Guðlaugu fánana sína og þökkuðu 
fyrir góða kynningu.

Hungurkvöld.

Umdæmisstjóri og formenn klúbbanna 
skiptast á fánum.

Guðlaug Rakel Guðjónsdóttir, forstjóri Heilbrigðisstofnunar 
Suðurnesja (HSS).

Lionsklúbburinn Eik samþykkti á fundi 
nýlega að veita styrk í Styrktarsjóð 

Garðasóknar að upphæð 100.000.- krónur og 
að veita styrk í Ljósberasjóðinn sem er á vegum 
Garðasóknar, krónur 100.000.-

Hér er um að ræða velferðarstyrki en stjórnir 
beggja sjóða sjá um að styrkirnir komi að 
góðum notum hjá fjölskyldum í sveitarfélaginu.

Nýlega mættum við í Vídalínskirkju og 
afhentum styrkina formlega. Það voru 
prestarinir; sér Matthildur Bjarnadóttor, séra 
Benedikt og séra Sigurvin sem tóku við 
staðfestingunum. Frá Lionsklúbbnum Eik 
mættu; Guðrún B. Yngvadóttir formaður, 
Hjördís Sigurðardóttir varaformaður, Sólveig 
Hanna siðameistari, Jóhann Sigríður 
Sigmundsdóttir varagjaldkeri, Anna Nilsdóttir 
gjaldkeri og Laufey Jóhannsdóttir formaður 
verkefnanefndar.

Laufey Jóhannsdóttir

Þann 12. ágúst næstkomandi verður 
almyrkvi á sólu yfir hluta landsins. Af því tilefni 
fékk Lkl. Dynkur Sævar Helga Bragason, 
Stjörnu-Sævar, sem fyrirlesara á fund 
klúbbsins. Ákveðið var að halda opinn fund 
og bjóða áhugasömum að hlýða á erindi 
Sævars. Tilefni fundarins var einkar áhugavert 
og þótti okkur félögum það vel til þess fallið 
að vekja um leið athygli á starfsemi Dynks. 
Fundurinn var haldinn 21. janúar í Brautaholti 
á Skeiðum. Fjöldi fólks mætti og spunnust 
miklar umræður eftir einkar áhugavert erindi 
Sævars Helga um fyrirbærið almyrkva, hvar 
hann sést best og hvernig er heppilegast að 
bera sig að til þess að njóta þessa fágæta 
fyrirbrigðis sem best.

Almyrkvi á sólu verður sjáanlegur frá Íslandi 
í fyrsta sinn síðan 1954. Almyrkvaslóðin liggur 
yfir Vestfirði, Snæfellsnes, Höfuðborgarsvæðið 
og Reykjanesskaga. Þetta er jafnframt fyrsti 
almyrkvinn sem sést frá Reykjavík síðan 17. 
júní 1433.

Frekari upplýsingar á vefsíðu Sævars um 
fyrirbærið; https://solmyrkvi2026.is/

Björgvin G. Sigurðsson, ritari Dynks.

Lionsklúbburinn Dynkur

Fjölmenni á fundi með Stjörnu-Sævari

Lionsklúbburinn Eik veitir styrki

Foldarkonur funda fyrsta mánudag í mánuði á Kringlukránni og njóta 
þar góðs matar og þjónustu.
Fyrsti fundur ársins var haldin út í bæ og var það sem við köllum 

sveltifund en var i raun Pálínuboð af bestu sort og um leið fjáröflun í 
félagasjóð. Í febrúar var svo komið að því að undirbúa og halda okkar 
aðal fjáröflun sem er Dömukvöldið okkar sem haldið var með glæsibrag 
21. febrúar 2025 í Víkingsheimilinu. Ágóðinn að þessu sinni rann til 
Bergsins Headspace. Bergið veitir einstaklingsmiðaða ráðgjöf og 
þjónustu til ungmenna frá 12 til 25 ára. Með fræðslu og stuðningi finna 
þau leiðir í sameiningu til að bættri líðan og efla virkni ungmenna í 
samfélaginu. 

Foldarkonur afhentu síðan Berginu gjafabréf með tilgreindri 
peningaupphæð þar sem tekið var fram að fyrir peningana skyldi bæta 
vinnuaðstöðu stafsmanna t.d. kaupa ný skrifborð og skrifborðsstóla 
ásamt ýmsu öðru í setustofu starfsmanna svo sem sófasett og skápa. 
Við heimsóttum svo Bergið og fengum að skoða og merkja gjafirnar. 
Önnur fjárframlög okkar voru til Mia Magic þar sem markmiðið er að 
gleðja langveik börn með útgáfu bóka og Míu boxin með ýmsum hlutum 
í sem langveikum börnum eru gefin. Á hverju ári gefum við svo til LCIF. 
Við tökum líka þátt í sameiginlegum verkefnum eins og Rauðri fjöður.

Við Foldarkonur kunnum líka að eiga skemmtilegar stundir saman 
eins og að heimsækja fyrirtæki og stofnanir. Í byrjun maí heimsóttum 

Lionsklúbburinn Fold - Smá pistill og yfirlit yfir árið 2025

við Lionsklúbbinn Emblu á Selfossi en þessir tveir klúbbar hafa lengi 
haldið þeim sið að fara í heimsóknir til klúbbanna til skiptis. Og þá er 
nú sannarlega slett úr klaufunum. Á vordögum fórum við líka í heimsókn 
í Alþingishúsið þar sem við fengum mjög skemmtilega leiðsögn um 
húsið. Þaðan fórum við svo á veitingahús fengum okkur gott að borða 
og höfðum stjórnarskipti þar. Á haustmánuðum hafa svo verið 
hefðbundnir fundir þar sem ýmsir fyrirlesarar hafa komið til okkar. 

Foldarkonur tóku þátt í árlegum styrktartónleikum Fjörgynjarmanna 
þann 13.nóv. þar sem við sáum um veitingasölu. Ágóðinn af henni fer 
í verkefnasjóð.

Eins og venjulega buðu Lionsklúbbarnir Fold og Fjörgyn upp á 
blóðsykurmælingar í Húsgagnahöllinni sem var að þessu sinni 
laugardaginn 22. Nóv. frá klukkan 11 til 16 og voru 626 einstaklingar 
mældir þann dag.

Við héldum svo jólafund 4. des. í Lionssalnum. Félaganefndin hafði 
skreytt salinn mjög fallega og maturinn var af betri sortinni. Félagskonur 
áttu yndislegt kvöld. Gestur kvöldsins var Guðrún Helga Harðardóttir 
frá félaginu „Einstök börn“ en hún fræddi okkur um samtökin. Guðrún 
sagði okkur frá hinum ýmsu sjúkdómum sem þessi börn eru með og 
verst er að suma sjúkdómana þekkir enginn og vont að skilgreina þá. 
Oft eru þeir arfgengir og hægt er að skima fyrir arfberum. Félagið er 
ekki á fjárlögum svo allt þeirra fé kemur frá einstaklingum, 
félagasamtökum eins og Lions og fyrirtækjum. Í félaginu í dag eru um 
900 fjölskyldur. Ýmislegt sem hún sagði okkur kom flestum okkar 
verulega á óvart. Það hefur svo verið ákveðið að ágóðinn af Dömukvöldinu 
okkar 2026 fari til Einstakra barna.

Stjórnin.

Starf Lionsklúbbs Patreksfjarðar starfsárið 2025-26 hófst með fundi 
13. september 2025. Þar var farið yfir starfsemi liðins starfsárs og lagt 

fram yfirlit um fjárhagslega stöðu klúbbsins. Síðan var tillaga stjórnar 
um skipan í nefndir lögð fram ásamt áætlun um fundadaga. Helstu 
viðfangsefni starfsársins eru að mestu þau sömu og verið hafa undanfarin 
ár auk tilfallandi eða ófyrirséðra verkefna. 

Fróðleikur og fyrirlestrar
Það hefur frá upphafi verið leitast við að fá einstaklinga með sérþekkingu 
á hinum ýmsu sviðum til að fræða klúbbfélaga. Þrír fróðlegir fyrirlestrar 
hafa verið fluttir í haust. 

Rebekka Hilmarsdóttir f.v. bæjarstjóri og núverandi formaður 
heimastjórnar Patreksfjarðar flutti yfirlit um heimastjórnir sveitarfélaga 
og hlutverk þeirra. Um er að ræða nýmæli í sveitarstjórnarlögum sem 
er ætlað að auka Þáttöku og áhrif íbúa í fjölkjarna sveitarfélögum. 

Ágúst Österby húsasmíðameistari og byggingatæknifræðingur, sem 
hefur helgað sig bátasmíði og viðgerðum, flutti afar fróðlegan og 
gagnlegan fyrirlestur um viðhald og endursmíði gamalla báta. Tveir 
gamlir bátar í vörslu Minjasafns Egils Ólafssonar sem bíða endurnýjunar 
sjást á skjá í bakgrunni. 

Dr. Gísli Már Gíslason prófessor emeritus í vatnalíffræði og núverandi 
formaður klúbbsins flutti erindi um flugur, lýs og flær sem sækja í blóð 
spendýra, bitmý sem íslendingar þekkja og hina nýju landnema hið 
örsmáa lúsmý og hina stórvöxnu moskitóflugu sem er dreifð víða um 
Evrópu og hefur aðlagast köldu loftslagi. 

HEFÐBUNDIN VERKEFNI
Kvikmyndasýningar
Lionsklúbburinn hefur um árabil annast kvikmyndasýningar. Leitast 
er við að hafa nýjustu myndir til sýningar og má sjá þær á svipuðum 
tíma og þær eru sýndar í Reykjavík. Þetta er bindandi verkefni og 
allmikill tími fer í að sinna því.

Kútmagakvöld
Fyrst má telja Kútmagakvöldið sem er aðalhátíð klúbbsins og 
fjáröflunarverkefni, mikið er lagt í þann viðburð á öllum sviðum. 
Fjáröflun hefur gert klúbbnum fært að styðja við fjölmörg og margvísleg 
viðfangsefni í samfélaginu. Það var sérstaklega ánægjulegt að fá félaga 
úr Lionsklúbbunum Nirði og Lionsklúbbi Akureyrar í heimsókn. 

Annáll 6.-17. mars 1979: Laugardagurinn 17. mars. Haldið var 
svokallað kútmagakvöld á vegum Lionsklúbbsins í félagsheimilinu. 
Þáttaka var sæmileg um 60 manns að ég best veit, lionsfélagar og gestir 
þeirra. Allt karlar. Þrír eða fjórir félagar úr Lionsklúbbi Tálknafjarðar 
munu hafa tekið þátt í samkomunni. Veitingar voru hinar bestu. 
Kúttmagar og lifur, skelfiskur, humar og rækja, sem etið var með dýrum 
veigum. Þótti þetta allt hafa tekist með ágætum. Allir munu hafa í lokin 
komist heilir í höfn sinna kvenna. Sagt er að menn séu þegar farnir að 
hlakka til næsta kúttmagakvölds. Ágóði af samkomunni mun hafa verið 
um kr. 400.000- og gekk sú fjárhæð til byggingar safnhúss að Hnjóti í 
Örlygshöfn.

Skötuverkun
Þá fylgir verkun tindaskötu sem hefur aukist vegna vaxandi eftirspurnar 
þeirrar rómuðu afurðar. Að þessu sinni fengu klúbbfélagar liðsauka að 
austan frá Lionsklúbbi Laugardals þegar tveir klúbbfélagar Vilberg og 
Ómar Ingi komu þaðan til að taka þátt í verkefninu. Þeir sökktu sér 
djúpt í viðfangsefnið og áunnu sér verðskuldað lof heimamanna. Samt 
hrifust ekki allir af komu þeirra. Jaðraði við að þeim væri vísað út af 
hótelinu þar sem þeir gistu því þeim fylgdi víst yfirþyrmandi keimur 
kæstrar tindaskötu. Eiginkonur heimamanna hafa jafnan varan á sér 

Frá Lionsklúbbi Patreksfjarðar 
Stofndagur og ár: 19. febrúar 1962

Ágúst situr við hliðina á fundarpúlti og stjórn klúbbsins honum til vinstri handar: 
Gísli Már formaður, Óskar Leifur gjaldkeri og Friðbjörn Steinar ritari. 

trjám, sumir sögðu þau meira fyrir augað. Seinna var svo farið að nota 
lifandi grenitré sem komu úr gróðurreitum skógræktarfélagsins. Í 
tengslum við þetta verkefni hefur það lengi verið venja að sjóða 
hangikjet og bera fram með öllu tilheyrandi og eiga saman glaða 
stund svo sem neðangreint brot úr annáli klúbbsins ber með sér:

Annað markvert er það helst, að haldin voru heilög jól. Í sambandi 
við jólafagnaðinn skal þess getið að 19. des. 1963 settu Lionsbræður 
upp jólatré fyrir ofan Merkjastein á Geirseyri og Skjaldborg á Vatneyri. 
Vígðu bræðurnir sjálfir Skjaldborgartréð með því að ganga í kringum 
„einiberjarunn“ með söng og dansi og hélst sá gleðskapur lengi nætur.

Jólafundur
Síðasti fundur fyrir jól var Jólafundur samkvæmt fastri venju. Þá var 
mökum, börnum og nánum ættingum og vinum boðið. Að lokinni 
reglubundinni dagskrá sem var í styttra lagi hófst sameiginlegt 
borðhald og borið fram hangikjöt og allt sem tilheyrir. Síðan var 
ýmislegt gert til skemmtunar og athyglinni einum beint að unga 
fólkinu.

Með lionskveðjum og ósk um farsælt nýtt ár.

F.h. Lionsklúbbs Patreksfjarðar
Úlfar B. Thoroddsen

Lionskonur í Lionsklúbbnum Freyju eru Suðurnesjamenn ársins 2025 
en þær hafa undanfarna áratugi unnið ómetanlegt starf í líknar- og 

samfélagsmálum á Suðurnesjum. Þær hafa styrkt fólk, félög og málefni 
og síðast núna fyrir jól seldu þær sælgætiskransa fyrir rúmar fimm 
milljónir króna. Freyjukonur eru flestar komnar vel á aldur og þó 
meðalaldurinn sé rúmlega sjötíu ár eru þær frískar og fjörugar og njóta 
starfsins og samverunnar í Freyju. 

Sjálfboðaliðar eru hópur fólks sem er á undanhaldi og æ erfiðara er 
að fá fólk til starfa á vettvangi sjálfboðaliða í félögum ýmiss konar. Í 
Lionsklúbbnum Freyju í Keflavík starfa fjölmargar konur sem eru komnar 
af léttasta skeiði. Þær hittast oft yfir vetrarmánuðina, funda einu sinni 
í mánuði og láta gott af sér leiða. Nú fyrir jólin fjáröfluðu þær með því 

að selja sælgætiskransa sem þær settu saman sjálfar. Afraksturinn var 
yfir fimm milljónir króna. Þegar kostnaður hefur verið greiddur fer hver 
einasta króna sem eftir stendur til líknarmála í nærsamfélaginu á 
Suðurnesjum.

Þetta er í fyrsta sinn sem heill Lionsklúbbur fær útnefninguna en 
nokkrum sinnum hafa félög og hópar fengið þessa viðurkenningu og 
einu sinni áhöfn fiskibáts . 

Við settumst niður með þremur Lionskonum úr fjáröflunarnefnd 
klúbbsins, þeim Gunnþórunni Gunnarsdóttur, Eydísi Eyjólfsdóttur og 
Gunnlaugu Eyfells Árnadóttur og ræddum við þær um starfið í klúbbnum 
og hvað starfið er að gefa þeim. Hér eru valdir hlutar úr því viðtali:

Lionsklúbburinn Freyja

,,Við erum ekki að hætta"

við slíkar kringumstæður. Þær reka karla sína ávalt úr öllum fötum við 
útidyr áður en þeir ganga í hús og þeim skipað beinustu leið í bað og 
því fylgt fast eftir. 

 Jólatré
Þegar líður að aðventu setja lionsfélagar upp tvö jólatré í bænum. 
Upphaflega voru smíðaðar járngrindur í trjálíki þar sem lifandi tré voru 
ekki aðgengileg. Grindurnar voru þaktar með trjágreinum og á þær 
sett jólaljós. Var þá ekki merkjanlegur munur á þeim og raunverulegum 

Hvað er það sem fær ykkur til að halda áfram í Lionsstarfi, þótt 
margar séu komnar vel á aldur?

Gunnþórunn: Þetta er bara svo skemmtilegt, fróðlegt og gefandi og 
gott starf.

Gunnlaug: Og samveran skiptir líka miklu. Maður hlakkar alltaf til 
að hitta hinar.

Eydís: Og þær sem eru orðnar eldri vinna ekkert síður en hinar.

Þið eruð margar yfir áttrætt. Er það rétt?
Eydís: Já, verður maður ekki að viðurkenna hvað maður er gamall? 

Ég er nýorðin 85 ára. 

Sælgætiskransarnir eru orðnir helsta fjáröflunin hjá ykkur. Hvernig 
byrjaði það?

Eydís: Þetta byrjaði fyrir sirka tuttugu og fimm árum. Ein félagskona 
kom með hugmyndina og við fórum bara að gera þetta. Við vorum líka 
með sælgæti í krukkum á ýmsan hátt, en kransarnir urðu langbestir og 
vinsælastir. Þannig að við héldum þessu áfram.
Hversu mikið er þetta í raun?

Gunnþórunn: Við kaupum núna svona um760 kíló af sælgæti og 
hnýtum úr því tæplega 520 hringi. 

Og þetta selst allt saman?
Gunnlaug: Þetta gengur rosalega vel. Fólk tekur manni svo vel. Það 

er alveg dásamlegt að fara og hitta kúnnana – margir eru bara að bíða 
eftir að við komum og segja: „Loksins komið þið."

Eydís: Yfirleitt eru allir boðnir og búnir að taka á móti okkur.
Sælgætiskransarnir fyrir nýliðin jól voru settir saman úr blöndu af 
erlendum sælgætismolum. Það kemur helst til af því að íslenski 
framleiðandinn Freyja er hættur að framleiða súkkulaðimolana sem 
Lionskonurnar hafa notað í kransagerðina. Þá hafa orðið miklar 
hækkanir á íslensku sælgæti, þannig að þessi leið var farin. Molarnir 
sem notaðir eru nú eru reyndar mjög góðir, hafa verið notaðir áður, og 
hafa fengið fína dóma hjá kaupendum.

Lionskonur í Freyju eru 34 talsins og taka flestar þátt í því að setja 
saman kransana.

Gunnþórunn: Það eru ekki alveg allar sem koma, sumar eru enn í 
vinnu. En við vinnum þetta yfirleitt strax eftir hádegi og líka seinnipartinn. 
Í um mánuð mætum við tvisvar til þrisvar í viku til að hnýta.

Þið seljið yfir 500 kransa og hver kostar 10.000 krónur, sala fyrir 
rúman fimm milljónir króna. Fara peningar úr þessu beint til 
samfélagsins?

Gunnþórunn: Já, allt fer þetta út í samfélagið þó að það sé auðvitað 
kostnaður líka. Við þurfum að búa þetta til og svo er ýmislegt smávegis 
sem þarf eins og að smíða hringina og fleira.

Eydís: Það fer heilmikið í að nýta slaufurnar líka og nokkrar konur 
hafa verið alveg frábærlega duglegar í því.

Hverja hafið þið styrkt núna eftir síðustu sölu?
Gunnþórunn: Við erum nú þegar búnar að borga út 1,3 milljónir af 

því sem kom inn núna. Við gáfum í Velferðarsjóð Suðurnesja, Rauða 
krossinum og styrktum líka ungan mann sem fór til lækninga til London. 
Svo tókum við þátt í boccia-móti með fólkinu í íþróttafélaginu Nes. 
Þetta er árlegt, alltaf í kringum þrettándann og við styrktum þau 
náttúrulega.

Ykkar fólk er komið framarlega í Lionshreyfingunni og þið hafið verið 
af fá gesti úr æðstu stöðum.

Gunnþórunn: Já, við eigum fulltrúa sem eru kominn framarlega í 
Lions á Íslandi, hún Inga Lóa Steinarsdóttir. Hún er umdæmisstjóri í 
umdæmi 109 og fer oft til útlanda að hitta fólk. Svo kom alþjóðaforseti 
Lions í fyrra og hnýtti með okkur krans. Fyrir jólin núna kom líka 
alþjóðaforseti, indverskur, og honum var gefinn krans.

Ætlið þið að halda áfram í Lions?
Gunnþórunn: Við erum ekki að hætta.
Eydís: Nei, nei, við hættum ekki.

Hvar geta konur sem hafa áhuga fundið ykkur?
Gunnþórunn: Það er hægt að finna okkur Facebook, Lionsklúbburinn 

Freyja.
Að lokum vildi Eydís segja þetta : Takk kærlega fyrir. Við þökkum 

ykkur á Víkurfréttum fyrir hvað þið hafið alltaf verið liðleg við okkur 
með auglýsingar og annað. Þetta er mikill heiður fyrir okkur í klúbbnum 
að fá þessa viðurkenningu og við þökkum kærlega fyrir það. Einnig 
viljum við þakka öllum þeim sem hafa stutt okkur í gegnum árin. 
Stuðningurinn er ómetanlegur.

Aðventa, jól og áramót er alltaf annasamur tími hjá Lionsklúbbi 
Ólafsvíkur, þá leggur klúbburinn niður venjuleg fundarstörf og við 

taka vinnufundir.
Í lok nóvember ganga félagar í hús og bjóða súkkulaðidagatöl til 

sölu ásamt happdrættismiðum í leikfangahappdrætti, við sama tækifæri 
er bæjarbúum boðnar rafhlöður í reykskynjara að gjöf en það er gert í 
samstarfi við Sjóvá.

Lionsklúbburinn hefur í mörg ár hengt stórt ártal upp á milli mastra 
á höfninni, ártalið er myndað með ljósaslöngum og um áramót skiptir 
yfir í nýtt ártal, talsvert tilstand er við að setja ártalið upp og taka það 
niður en með samhentu átaki félaganna verður það lítið mál.

Á aðfangadagsmorgun mæta félagar í klúbbnum í félagsheimilið því 
að þá er dregið í leikfangahappdrætti klúbbsins, fjöldi bæjarbúa mæta 
í húsið til að fylgjast með útdrættinum og að þessu sinni voru dregnir 

út 240 vinningar sem allt eru leikföng, bækur eða tæki sem henta börnum 
og unglingum, í hlé er boðið upp á kaffi, safa og smákökur. Löng hefð 
er fyrir þessu happdrætti og mikil ánægja með það meðal bæjarbúa, 
happdrættið er ekki hugsað sem fjáröflun heldur afþreying fyrir börnin 
á meðan beðið er eftir jólunum, þó kemur það fyrir að hagnaður verður 
og þá fer afraksturinn í góð málefni.

Ein af aðal fjáröflunum klúbbsins er flugeldasala, líklega er 
Lionsklúbbur Ólafsvíkur með elstu starfandi flugeldasölum landsins, 
ef ekki sá elsti. Klúbburinn er stofnaður 1973 og ári seinna tók hann 
við flugeldasölu af verslunum í bæjarfélaginu, fram að þeim tíma hafði 
kaupfélagið og fleiri selt flugelda innan um mat- og dagvöru. 
Lionsklúbburinn keypti lager verslana af þeim gegn því að fá að sitja 
að þessari fjáröflun, þegar þessi samningur var gerður voru 
björgunarsveitir ekki byrjaðar að selja flugelda, að margra mati ættu 

Annasamir mánuðir að baki hjá Lionsklúbbi Ólafsvíkur

Aðalsteinn umdæmisstjóri ásamt Jóni 
formanni

Ártalið Þrettándaganga með álfakóngi og álfadrottingu

Þrettándinn 2026 flugeldar

Happdrættið

Rammi undir listaverkið

Ártalið og Egill SH

björgunarsveitirnar að sitja einar að sölu flugelda en segja má að hefðin 
sé með klúbbnum í þessu máli, þar að auki hefur Lionsklúbburinn mjög 
oft styrkt björgunarsveitina í samfélaginu og sum árin fyrir hærri upphæð 
en sem nemur hagnaði af flugeldasölunni.

Á þrettándanum stendur Lionsklúbbur Ólafsvíkur og Lionsklúbburinn 
Rán sameiginlega fyrir Þrettándagleði, þá er gengið eftir aðalgötunni 
í fylgd álfakóngs og -drottningar að brennu þar sem sungið er og svo 
bjóða klúbbarnir upp á flugeldasýningu.

Eftir þrettándann aka félagar í klúbbnum um götur þéttbýliskjarna 
sveitarfélagsins og safna saman notuðum jólatrjám, þetta er gert í 
samstarfi við og með stuðningi Snæfellsbæjar

Í byrjun janúar notuðum við góða veðrið og steyptum niður festingar 
sem munu bera mikið listaverk sem er í smíðum og klúbburinn ætlar 
að gefa samfélaginu, verkið er til minningar um Ólafsvíkur-Svaninn 

sem sigldi á milli Ólafsvíkur og Danmerkur í 115 ár. Verkið mun líklegar 
kosta okkur um 13 milljónir, fjármögnun er langt komin og vonandi 
tekst okkur að vígja verkið í vor.

Þegar komið er fram í janúar hefjast hefðbundnir fundir á ný hjá 
klúbbnum, klúbburinn fundar tvisvar í mánuði og reynt er að hafa 
annan fundinn almennan félagsfund en hinn vinnufund eða fyrirlestur.

Jóhannes Ólafsson
Ritari Lionsklúbbs Ólafsvíkur

Fyrir nokkrum árum ákváðu félagar í Lionsklúbbi Ólafsvíkur að eitthvað 
þyrfti að gera til að heiðra minningu þeirra sem létust er Svanborg 

SH 404 fórst þann 7. desember 2001. Fjórir menn voru í áhöfn skipsins 
en aðeins einn komst lífs af, honum var bjargað í þyrlu varnarliðsins en 
aftakaveður var á slysstaðnum, 20 til 25 m/sek, slydda og dimmviðri. 
Héðinn Magnússon, Sæbjörn Vignir Ásgeirsson og Vigfús Elvan Friðriksson 
létu lífið í sjóslysinu en Eyþór Garðarsson komst lífs af. Sæbjörn var mjög 
virkur félagi í Lionsklúbbi Ólafsvíkur og málið því lionsmönnum skylt. 

Eftir nokkra umhugsun og hugmyndir varð niðurstaðan að útbúa 
skjöld eða skilti með útliti Útnessins til minningar um áhöfnina sem 
lést með slysstað merktum inná. Anton Jónas Illugason hjá AS-J 
hönnunarstofu hannaði skiltið og Geislatækni sá um að skera það út í 
ryðfrítt 316 stál sem var síðar rafpólerað. Með því eru minni líkur á að 
falli á skiltið þó það standi óvarið fyrir veðri og seltu. 

Við fjármögnun skiltisins var nýtt fé úr Verkefnasjóði Lionsklúbbs 
Ólafsvíkur auk þess að hljóta styrk frá nokkrum aðilum sem voru 
sammála lionsfélögum um nauðsyn þess að halda minningu þessarra 
manna á lofti. 

Skiltin eru tvö, annað er til upplýsingar við Skálasnagavita en hitt 
er við slysstað um 2 kílómetra frá vitanum. Undanfarin ár hefur 
Lionsklúbbur Ólafsvíkur tekið þátt í að stika gönguleiðir í 
Snæfellsjökulsþjóðgarði og er ein slík gönguleið frá Skálasnagavita og 
niður með ströndinni en ef sá stígur er genginn verður strandstaður 
Svanborgar SH á vegi göngumanna. 

Sunnudaginn 7. nóvember var minningarathöfn haldin við 
Skálasnagavita, 24 árum eftir slysið. Komu þar saman félagar úr 
Lionsklúbbi Ólafsvíkur, aðstandendur hinna látnu, félagar 
björgunarsveitarinnar Lífsbjargar, fulltrúi Snæfellsjökulsþjóðgarðs og 
hönnuður verksins til að vígja minningarskjöldinn. Jóhannes Ólafsson, 
ritari Lionsklúbbs Ólafsvíkur, byrjaði á að bjóða alla velkomna og fór 
yfir aðdraganda verkefnisins og ferlið. Jón Guðmundsson, núverandi 
formaður Lionsklúbbs Ólafsvíkur og Hilmar Már Arason fyrrverandi 
formaður klúbbsins afhjúpuðu í sameiningu skiltið og að því loknu fór 
séra Ægir Örn Sveinsson með hugvekju.

Minnisvarði um Svanborgarslysið afhjúpaður


